
IV 

КІРІСПЕ 

 

Осы ережеле жинағы Қазақстан Республикасының нормалаудың параметрлік әдісіне 

сәйкес әзірленді.  

ҚР ҚН «Моншалар және монша-сауықтыру кешендері» «Ғимараттар мен 

құрылыстардың, құрылыс материалдары мен бұйымдарының қауіпсіздігіне қойылатын 

талаптар» техникалық регламентінің дәлелдемелік базасына кіретін нормативтік 

құжаттардың бірі болып табылады, сондай-ақ құрылыс саласындағы қауіпсіздікті 

қамтамасыз етуге және техникалық кедергілерді жоюға бағытталған. 

Осы құрылыс нормаларын әзірлеу кезінде Қазақстан Республикасыңы аумағында 

қолданыстағы  құрылыс саласының нормативтік құқықтық актілерінің талаптары 

ескерілді. 

ҚР ҚН «Моншалар және монша-сауықтыру кешендерінде»:  

- нормативтік талаптардың мақсаты; 

- функционалдық талаптар;  

- жұмыс сипаттамаларына қойылатын талаптар бар. 

Осы құрылыс нормаларының талаптарын орындаудың қолайлы шешімдері мен 

параметрлері ҚР ЕЖ «Моншалар және монша-сауықтыру кешендерінде» келтірілген. 

Осы құрылыс нормаларынан ауытқу нақты объектілер бойынша және негізді 

жағдайларда, осы ауытқулардың орнын толтыратын шаралар болған кезде,  

Қазақстан Республикасының сәулет, қала құрылысы және құрылыс істері жөніндегі 

мемлекеттік уәкілетті органмен келісіледі. 

ҚАЗАҚСТАН РЕСПУБЛИКАСЫНЫҢ ҚҰРЫЛЫС НОРМАЛАРЫ 

СТРОИТЕЛЬНЫЕ НОРМЫ РЕСПУБЛИКИ КАЗАХСТАН 

МОНШАЛАР ЖӘНЕ МОНША-САУЫҚТЫРУ КЕШЕНДЕРІ 

 

БАНИ И БАННО-ОЗДОРОВИТЕЛЬНЫЕ КОМПЛЕКСЫ 

 

Енгізілген күні  - 2015-07-01 

 

1 ҚОЛДАНЫЛУ САЛАСЫ  

 

1.1 Осы құрылыс нормалары Қазақстан Республикасының аумағында  

салынатын моншалардың және монша-сауықтыру кешендерінің ғимараттарын және 

олардың жер телімдерін, инженерлік жүйелерін жобалауға қойылатын талаптарды 

белгілейді. 

1.2 Осы нормалардың талаптары жаңадан салынатын және реконструкцияланатын,  

кеңейтілетін, жаңғыртылатын моншалардың және монша-сауықтыру кешендерінің 

ғимараттарын жобалауға және салуға таратылады.  

1.3 Осы нормалар жылжымалы ғимараттарда орналастырылатын монша үй-

жайларын жобалауға таратылмайды. 

 

2 НОРМАТИВТІК СІЛТЕМЕЛЕР 

 

Осы құрылыс нормаларын қолдану үшін мынадай сілтемелік нормативтік құжаттар 

қажет:  

Қазақстан Республикасы Үкіметінің 2009 жылғы 16 қаңтардағы №14  

қаулысымен бекітілген «Өрт қауіпсіздігіне қойылатын жалпы талаптар» техникалық 

регламенті. 

Қазақстан Республикасы Үкіметінің 2010 жылғы 17 қаңтардағы  

№1202 қаулысымен бекітілген «Ғимараттар мен құрылыстардың, құрылыс  

материалдары мен бұйымдарының қауіпсіздігіне қойылатын талаптардың» техникалық 

регламенті. 

Қазақстан Республикасы Үкіметінің 2012 жылғы 24 қазандағы № 1355 қаулысымен 

бекітілген Электр қондырғыларын орнатудың ережелері.  

ҚР ҚН 2.04-01-2011 Табиғи және жасанды жарықтандыру. 

ҚР ҚН 2.04-03-2011 Ғимараттардың жылу қорғанысы. 

ҚР ҚН 3.02-36-2012 Едендер.  

ҚР ҚН 4.01-01-2011 Ғимараттар мен имараттардың ішкі су құбыры және кәрізі. 

ҚР ҚН 4.02-01-2011 Ауаны жылыту, желдету және кондиционерлеу. 

ҚР ҚН 4.03-01-2011 Газ тарату жүйелері.  

ҚР ҚБҚ 1.01-01-2014 Сәулет, қала құрылысы және құрылыс саласындағы 

мемлекеттік нормативтер. Негізгі ережелер. 

 

Ресми басылым 

Ескертпе - Осы мемлекеттік нормативті пайдаланған кезде сілтеме құжаттардың әрекетін ағымдағы 

жылғы жағдай бойынша жыл сайын құрастырылатын «Сәулет, қала құрылысы және құрылыс саласындағы 

Қазақстан Республикасының аумағында қолданылатын нормативтік құқықтық және нормативтік-

техникалық актілер тізбесі» ақпараттық тізімдемесі және ай сайын шығатын тиісті ақпараттық бюллетень-

журнал бойынша тексерген жөн. Егер сілтеме құжат ауыстырылса (өзгерсе), онда осы нормативті 

пайдаланған кезде ауыстырылған (өзгертілген) құжатты басшылыққа алу керек. Егер сілтеме құжат 

ауыстырусыз күшін жойса, онда оған сілтеме жасалған ереже осы сілтемеге қатысы жоқ бөлігіне 

қолданылады. 

 

3 ТЕРМИНДЕР МЕН АНЫҚТАМАЛАР 

 

Осы құрылыс нормаларында ҚР ҚБҚ 1.01-01 бойынша терминдер, сондай-ақ тиісті  

анықтамалары бар мынадай терминдер қолданылады: 

3.1 Адгезия: Әр текті қатты және/немесе сұйық денелер беттерінің тұтасуы. Адгезия 

молекулааралық өзара әрекеттестікпен шартталған (беткі қабатта) және беттерді ажырату 

үшін қажетті жұмыс үлесімен сипатталады. 

3.2 Монша-сауықтыру кешені: Қызметінің құрамында тұтынушының денесін 

тазартумен және жасартумен, оған қоса оның физикалық күйін нығайтумен байланысты 

гигиеналық, шомылдыру, сауықтыру-профилактикалық және өзге де функцияларды 

біріктіретін көп функционалдық кешен. 

3.3 Монша: Судың және ыстық ауаның бір уақыттағы әсерімен (түрік және римдік 

моншаларда) немесе будың көмегімен (орыс және фин моншасында) денені жуу үшін 

жабдықталған үй-жайлар кешені. 

3.4 Бассейн гидравликасы: Су кері қайтқан кезде сүзгіленген, қажетті 

температураға дейін қыздырылған және тазартылған судың бассейннің барлық нүктесіне 

біркелкі бөлінуі жүзеге асырылатын бассейндегі суды механикалық тазарту жүйесі.  

3.5 Моншаның душ бөліктері: Ортақ пайдалану үй-жайларының күту және киім 

ауыстыру бөлмелерінен, ашық душ кабиналарынан, дәретханадан тұратын санитарлық - 

гигиеналық тобы.  

3.6 Душ кабиналары: Су ағысының немесе будың денеге түрлі қысыммен және 

түрлі температуралармен әсер етуі түріндегі адамның су процедураларын қабылдауына 

арналған сантехникалық жабдықтар кешені. 

3.7 Айналма басқыштар: Сыртқа қарай трапецияға ұқсас адымды кеңеюі бар 

баспалдақтың айналма жеріндегі басқыштар. 

3.8 Қызмет көрсетуші құрам: Келушілерге монша процедураларында тікелей 

көмек көрсететін тұлғалар (моншашылар, душ кабиналарының жұмыскерлері және т. б.). 

3.9 Пандус: Түрлі деңгейлерде орналасқан беттерді байланыстыратын жалпақ 

көлбеу коммуникациялық конструкция. 

3.10 Булау кабиналары: Адам денесін қыздыруға арналған кабиналар: булау 

кабинасы (ылғалды бумен); инфрақызыл кабина (құрғақ ауамен), тастан салынған пештің 

орнына инфрақызыл қыздырғыштар орнатылған; монша - душ кабинасы және т. б. 

3.11 Сөрелер: Келушілердің ыстық жайда немесе бу кабинасында жатуына немесе 

отыруына арналған ағаш сәкілер. 

3.12 Спа-орталық (Спа-кешен): Келушілерге тиімді табиғи компоненттерді және 

заманауи диетологиялық тұжырымдамаға сәйкес салауатты тамақтануды қолдану арқылы 

дене терісін күту кешенінде жылумен және сумен сауықтыру процедурасын пайдалана 

отырып, ағзаны тазарту, жасарту және сауықтыру саласындағы гигиеналық күту мен 

физикалық және психологиялық әсерге бір мезгілде қол жеткізу жөніндегі қызметтерді 

ұсынатын сауықтыру кешені.  

3.13 Деформациялануы: Қатты денелер қасиетінің күштік әсерінің және күштік 

емес факторлар әсерінен көлем мен пішінді өзгертуі.  

 

4 МАҚСАТЫ ЖӘНЕ ФУНКЦИОНАЛДЫҚ ТАЛАПТАРЫ 

 

4.1 Нормативтік талаптардың мақсаты 

 

Осы құрылыс нормаларының нормативтік талаптарының мақсаты келушілер мен 

қызметкерлер үшін жайлы және қауіпсіз келу жағдайын, оның барлық қызмет ету 

мерзімінің ішінде мүлікті сақтау мен қоршаған ортаны қорғауды, сондай-ақ 

энергетикалық тиімділік пен ресурс үнемдеуді қамтамасыз етуді ескере отырып, 

моншалар мен монша-сауықтыру кешендерін жобалауға және салуға қойылатын 

талаптарды белгілеу болып табылады. 

 

4.2 Функционалдық талаптар 

 

4.2.1 Монша және  монша-сауықтыру кешендері ғимаратының конструкциясы мен 

негізі аражабынға уақытша біркелкі бөлінген және шоғырланған ауыр салмақты, 

құрылыстың осы ауданындағы қар мен желдің ауыр салмағының тұрақты жүктемелерін 

көтергіш және қоршау конструкцияларының жеке салмағымен қабылдауға есептелінуі, 

сондай-ақ оның жобалық қызмет етуінің бойында ұзақ мерзімділігін және жөндеуге 

жарамдылығын қамтамасыз етуі тиіс.   

4.2.2 Моншалар мен монша - сауықтыру кешендерін өрттің пайда болуының, 

пайдалану барысында қауіпті факторлардың таралуының алдын-алу және азайту 

мүмкіндігін, өрт туындаған жағдайда – адамдарды, оның ішінде физикалық қозғалу 

мүмкіндігі шектеулі адамдарды қауіпсіз аймаққа эвакуациялау кезінде көтергіш 

конструкциялардың орнықтылығын қамтамасыз ететіндей жобалау және салу қажет, 

сондай-ақ көшіру құралдарын кедергісіз пайдалануға мүмкіндік беретін эвакуациялау 

жолдары мен  шығатын орындарды ескеру қажет.   

4.2.3 Монша және монша-сауықтыру кешендерінің ғимараттарында адамдардың 

өмірі мен денсаулығын қорғауды қамтамасыз ететін аумақты көріктендіру, сәулет-

жоспарлау шешімі, санитарлық-гигиеналық талаптар ескерілген келушілер үшін қажетті 

жайлы жағдай жасалуы тиіс.  

4.2.4 Монша және монша-сауықтыру кешендерінің  ғимараттары және оның ішкі 

инженерлік жүйелері оларды Қазақстан Республикасының аумағында қолданылатын 

санитарлық-гигиеналық және нормативтік талаптарға сәйкес ұстайтын қабырғалардың 

ішкі беттерінің температурасы, ауа ылғалдылығы мен қозғалу жылдамдығы, сондай-ақ 

қоршау конструкцияларының жылуға төзімділігі мен  еденнің беткі қабатының жылуды 

сіңіруін қоса алғанда, қолайлы атмосфераны туғызуы тиіс.  

4.2.5 Моншалар мен монша-сауықтыру кешендерінің ішкі ортасында олардың 

қызмет ету мерзімінің ішінде адамдардың болуы кезінде оларға жол бергісіз әсерлер 

(физикалық, химиялық, биологиялық және өзге де зиянды факторлар) көрсетілмеуі тиіс.  

4.2.6 Монша-сауықтыру кешендері ғимараттарындағы қоршау құрылыс 

конструкциялары, жылыту және салқындату жүйесі, желдеткіш және ауа баптау жүйесі  

келушілердің қауіпсіздігі мен жайлылығын қамтамасыз ете отырып, жарық беру 

энергиясын үнемдеу мен жылу сақтау режимінде  жұмыс жасауы тиіс. 

4.2.7 Жасанды жарықтандыру және орындардағы табиғи инсоляция, сондай-ақ 

олардың дыбыс оқшаулағышы адамдардың жайлылығын қамтамасыз етіп, олардың 

денсаулығына зиянды әсер ететін қауіптерге жол бермеуі тиіс. 

4.2.8 Ғимараттар қоршаған ортаға, оның ішінде табиғат қорғау аумақтарының 

экологиялық қорғалуына кері ықпал етпеуі тиіс, сонымен бірге топырақты эрозиядан 

қорғауға бағытталған шаралар жүйесін де ескерген жөн. 

4.2.9 Моншалар мен монша-сауықтыру кешендері ғимараттарында табиғи 

ресурстарды тиімді пайдалану мақсатында конструкцияларды дайындауға арналған екінші 

кезектегі материалдардың қалдықтарын барынша пайдалануды қамтамасыз ету қажет. 

4.2.10 Моншалар мен монша-сауықтыру кешендері ғимараттарын жобалау кезінде 

адамдардың, оның ішінде мүмкіндігі шектеулі адамдардың қауіпсіз жолдармен жүруін 

қамтамасыз ету мақсатында оның аумағын абаттандыру да ескерілуі тиіс. 

4.2.11 Жоспарлау шешімі, аумақтың көріктендірілуі, монша мен монша-сауықтыру 

кешендерінің жабдықталуы, келушілердің мүмкіндігі шектеулі топтарының, оның ішінде 

кресло-арбалармен қозғалуы кезінде олардың мақсатына сәйкес орындарға қауіпсіз әрі 

кедергісіз жетуін қамтамасыз етуі тиіс. 

4.2.12 Моншалар мен монша-сауықтыру кешендерін жоспарлау және салу кезінде 

сауықтыру-алдын алу мақсатындағы судың, ыстық ауаның немесе будың әсері, ортақ 

және жеке пайдалану орындары ескерілген функционалдық топтардың ретпен орналасуы 

есепке алынуы тиіс. 

4.2.13 Моншалар, монша - сауықтыру кешендерінің ғимараттары мен іргелес 

аумақтар стационарлық типтегі емдеу мекемелерімен, балабақшалармен, бөбекжайлармен 

және мектептермен шектеспейтіндей етіп жобаланып, оған кедергісіз өту жағы  

қамтамасыз етілуі тиіс, сондай-ақ жарық орнатылып, таза ұсталуы тиіс.  

4.2.14 Келушілерді жайлы және қауіпсіз жағдаймен қамтамасыз ету мақсатында 

барлық инженерлік жүйелермен, ауа температурасын автоматты немесе қолмен ретке 

келтіретін, сондай-ақ су жіберетін технологиялық құрал-жабдықтармен жабдықтауды 

талап ететін, санитарлық-гигиеналық талаптарға сәйкес моншалар мен монша-сауықтыру 

кешендерін қамтитын техникалық қабаттар есепке алынуы тиіс.  

 

5 ЖҰМЫС СИПАТТАМАЛАРЫНА ҚОЙЫЛАТЫН ТАЛАПТАР 

 

5.1 Негізгі ережелер 

 

5.1.1 Моншалар мен монша-сауықтыру кешендері ғимараттарының  жобалануы, 

олардың құрылысы және реконструкциялануы «Ғимараттар мен құрылыстардың, құрылыс 

материалдары мен бұйымдарының қауіпсіздігіне қойылатын талаптардың» техникалық 

регламентіне, Қазақстан Республикасы аумағында жобалау және құрылыс ережелерін 

белгілейтін осы құрылыс нормалары мен басқа да нормативтік  құжаттардың талаптарына 

сай жүзеге асырылуы тиіс. 

5.1.2 Ғимараттың салыну және құрылыс көлемін, қабаттардың жалпы, пайдалы және 

есептік алаңын есептеу ережесі, сондай-ақ инженерлік құрал-жабдықтарға, моншалар мен 

монша-сауықтыру кешендері ғимараттарына қойылатын талаптар жобалауға арналған 

нормативтік құжаттарға сәйкес қабылданады.    

5.1.3 Моншалардың негізгі орындарының орналасуы бойынша келушілердің ретпен 

жүруін қамтамасыз етуі тиіс: кіреберіс, вестюбиль, касса, гардереб, күту орны мен 

демалыс бөлмесі, киім ілетін орын, жуынатын бөлме, буланатын орын. 

5.1.4 Сулы режимдегі орындар бірінің астында бірі орналасуы қажет, оларды ылғал 

өткізбейтін орындардың үстінде орналастыруға тыйым салынады.  

5.1.5 Жапсырма сауналарды екінші қабаттан жоғары деңгейде, жертөле қабатында, 

мінбелердің астында, балалар мен жасөспірімдерге арналған сауықтыру лагерлерінің, 

мектеп - интернаттарының жатын корпустарында, мектепке дейінгі балалар 

мекемелерінде, оған қоса 100 астам адам болатын үй-жайлардың астындағы және оларға 

шектес үй-жайларда орналастыруға жол берілмейді. 

5.1.6 Электр қалқандық жайларды, сондай-ақ қыстырма, қыстырма-таратқыш, негізгі 

қалқандар мен құрылғыларды тікелей санитарлық тораптың, ванна бөлмесінің, душ 

бөлмесінің, асхананың, жуыну-шомылу бассейндерінің, моншаның жуыну, шайыну және 

бу жайларының астына орналастыруға жол берілмейді, сенімді гидрооқшаулау бойынша 

арнайы шаралар қабылданған жағдайды қоспағанда, таратқыш құрылғылар орналасқан 

жайға ылғалдың енуіне жол берілмейді.   

5.1.7 Ғимараттың инженерлік жүйелерінде ауа температурасын автоматты немесе 

қолмен реттеу жүйесі болуы тиіс. Ғимаратты жылыту жүйелері жұмыстан тыс уақытта 

жылу ағынын азайту үшін талап етілетін жабдықтармен жабдықталуы тиіс. Суық және 

ыстық сумен, электр қуатымен, газбен және жылумен орталықтандырылған түрде 

қамтамасыз ету кезінде және ғимаратта түрлі ұйымдарға немесе меншік иелеріне тиесілі 

үй-жайлардың бірнеше топтары болған жағдайда, әрбір осындай топ қуатты және суды 

шығындаудың есептегіш құрылғысымен жабдықталуы тиіс. 

5.1.8 Газбен жабдықтау ҚР ҚН 4.03-01 сәйкес жобалануы тиіс. 

5.1.9 Сулы және ылғалды режимде жұмыс істейтін бөлмелердегі едендер 

ылғалдылықтың және зарарсыздандырғыш сілтілік ерітінділердің әсеріне қарсы төзімді 

болуы тиіс, оған қоса ластанулардан оңай тазартылуы тиіс. 

 

5.2 Ғимараттың сенімділігін және орнықтылығын қамтамасыз ету талаптары 

 

5.2.1 Моншалардың және монша-сауықтыру кешендерінің көтергіш 

конструкцияларын жобалау кезінде ғимараттардың құрылыс конструкцияларының 

сенімділігі және олардың орнықтылығы құрылыс конструкцияларын, геотехникалық 

шарттарды, өртке қарсы қорғанысты, жер сілкіну әсерлерін, сондай-ақ өзге де 

параметрлерді ескерумен есептеу арқылы қамтамасыз етіледі. 

5.2.2 Моншалардың және монша - сауықтыру кешендерінің ғимараттарын жобалау, 

салу және қайта жаңғырту Қазақстан Республикасының аумағында жобалау және құрылыс 

ережелерін белгілейтін осы құрылыс нормаларының және басқа да нормативтік құжаттар 

талаптарына сәйкес жүзеге асырылуы тиіс. 

5.2.3 Моншалардың және монша - сауықтыру кешендері ғимараттарының салмақ 

түсетін конструкциялары оларды құрастыру барысында және қолданылудың есептік 

шарттарында келесі мүмкіндіктері болмайтындай жобалануы және салынуы тиіс: 

а) ғимараттарды пайдалануды тоқтатуға әкеп соғатын конструкциялардың бұзылуы 

немесе зақымдалуы; 

б) жалпы алғанда, деформация немесе сызаттардың пайда болуы салдарынан 

конструкцияны немесе ғимараттарды қолданудың  нашарлануына жол берілмеуі тиіс. 

5.2.4 Моншалардың және монша - сауықтыру кешендері ғимараттарының 

іргетастары қолданыстағы нормативті құжаттарда көзделген топырақтың физикалық - 

механикалық ерекшеліктерін, құрылыс алаңындағы гидрогеологиялық ерекшеліктерін, 

оған қоса іргетастарға және жерасты инженерлік желілерге қатысты алғанда топырақтың 

және жер суларының агрессивтік деңгейін ескеріп жобалануы тиіс, шөгінділердің ғимарат 

элементтерінің астында нығыздалып, біркелкі орнығуы қамтамасыз етілуі тиіс. 

5.2.5 Ғимараттың ұзақ мерзімділігін анықтау кезінде оны қайта жаңғырту жобасында 

оның мерзімін төмендететін факторлар: ғимаратты қолданудың өзгерген шарттарымен 

және қоршаған орта шарттарымен байланысты есептелмеген әсер етулер және осы 

факторлардың әсер ету салдары ретінде - көтергіш және қоршау конструкциялары 

материалдарының физика-механикалық (химиялық) сипаттамаларының өзгеруі ескерілуі 

тиіс.   

5.2.6 Силикат қуыс кірпіштерді, жеңіл және ұяшықты бетондар мен басқа да 

қосымша қаптамасыз, ылғалды мол сіңіретін материалдарды пайдалануға жол берілмейді.  

5.2.7 Беріктік пен төзімділікті анықтайтын ғимараттың көтергіш 

конструкцияларының негізгі жөнделмейтін элементтері, оған қоса ғимараттың жалпы 

алғандағы қызмет ету мерзімі, өз қасиеттерін құрылыс конструкцияларының тиісті 

материалдарына әрекеттегі нормативтік құжаттардың талаптарын ескеруімен рұқсат 

етілетін шектерде сақтауы тиіс. 

5.2.8 Қызмет мерзімдері ғимараттың қызмет ету мерзіміне қарағанда азырақ болатын 

элементтер, бөлшектер, жабдықтар пайдалану нұсқаулықтарына, жөндеу аралық 

мерзімдерге сәйкес белгіленген алмастырылуы тиіс. Жарамдылық ұзақтығы аз немесе көп 

элементтерді, материалдарды немесе жабдықты қолдану туралы шешім жөндеу 

жұмыстары арасындағы мерзімдерді тиісінше ұлғайту немесе азайту барысында 

техникалық - экономикалық есептеулер арқылы белгіленеді.  

5.2.9 Құрама элементтердің түйісетін жалғанулары және көп қатпарлы 

конструкциялар негіздердің біркелкі отырмауы барысында және басқа пайдалану әсер 

етулері барысында туындайтын температуралық деформацияларды, күштерді 

қабылдауына арналып жасалуы тиіс.  

Түйіскен жерлерде қолданылатын тығыздағыш және қымтағыш материалдар теріс 

температуралардың әсер етуі және судың өтуі барысында серпінділік және адгезия 

қасиеттерін сақтауы тиіс, ультракүлгін сәулелерге төзімді болуы тиіс.  

5.2.10 Сулы және ылғалды режимдегі монша және монша-сауықтыру кешендерінің 

орындарында ҚР ҚН 3.02-36 сәйкес судың өтуіне қарсы оқшаулағыш құрылғы 

қарастырылуы тиіс.  

Еден конструкцияларының будан оқшаулануы есептеу арқылы қарастырылады. 

5.2.11 Кір жуатын орын үстіндегі қабатаралық жабындар басқа бөлмелердің буынан, 

жылуынан және дыбысынан оқшаулануды қамтамасыз етуі тиіс. 

 

5.3 Өрт қауіпсіздігі бойынша талаптар 

 

5.3.1 Монша және монша-сауықтыру кешендерінің өрт қауіпсіздігі «Өрт 

қауіпсіздігіне қойылатын жалпы талаптардың» техникалық регламентінің талаптарына 

сәйкес болуы тиіс.  

5.3.2 Монша және монша-сауықтыру кешендерінің аумағы қажетті өртке қарсы 

құрал- жабдықтармен қамтамасыз етілуі тиіс. 

5.3.3 Өртті сөндірудің және анықтаудың автоматты қондырғылары, өрт туралы 

хабарландыру жүйелері қолданыстағы нормативтік құжаттар талаптарына сәйкес 

қарастырылуы тиіс. 

5.3.4 Келушілер мен қызметкерлер қауіпсіздігін қамтамасыз етуге арналған 

ғимараттар мен қабаттардан эвакуациялау жолдары эвакуация уақытын есепке ала отырып 

орнатылады.  

5.3.5  Баспалдақ торы мен баспалдақтың бөлігіне шығу ені ғимараттан қауіпсіз 

эвакуациялауды қамтамасыз етуі тиіс.   

Эвакуациялау жолдарының ең төменгі ені өрт қауіпсіздігі саласында қолданылатын 

нормативтік құжаттардың талаптарын есепке ала отырып, белгіленуі тиіс. 

5.3.6 Эвакуация жолдарында бұранда басқыштарды және айналма баспалдақтарды 

құрастыруға жол берілмейді. 

5.3.7 Эвакуация жолдарында өрт қауіпсіздігіне сәйкес келмейтін әрлендіру 

материалдарын қолдануға жол берілмейді. 

5.3.8 Ғимараттар арасындағы өтетін жолдардың оқшаулау конструкциялары негізгі 

ғимаратқа сәйкес отқа қарсы төзімділік шегіне және өрт қауіптілік класына сәйкес болуы 

тиіс.  

5.3.9 Лифт шахталарының қоршау конструкциялары өрт қауіпсіздігінің талаптарына 

сай орындалуы тиіс. 

5.3.10 Булау кешенінде сыртқа қарай шығатын оңаша эвакуация жолы болуы тиіс. 

Шығуды тікелей вестибюльде және холлдарда, ғимараттың басқа бөлмелерінен 

адамдарды эвакуациялауға арналған баспалдақ алаңында орнатуға жол берілмейді. 

5.3.11 Тастан жасалған электр пешінің қуаты берілген температураға дейін булау 

орнын қыздыру үшін жеткілікті болуы тиіс 

5.3.12 Орыс типті булау бөлмелерінде тастан-пештің түрі техникалық - 

экономикалық негіздеуге сәйкес анықталады. 

Тас пештерді газ тәріздес отынмен пайдаланған кезде қауіпсіз жанатын автоматика 

аспабын орнатуды қарастыру қажет.  

5.3.13 Моншалардың және монша - сауықтыру кешенінің барлық бөлмелерін түтін 

детекторларымен және хабарлағыш құрылғылармен жабдықтау қажет.  

5.3.14 Вестибюльдерде, дәліздерде, киім ілетін, сабын, душ, булау бөлмелерінде, 

бассейндерде және баспалдақ алаңдарында адамдарды қауіпсіз эвакуациялау үшін апатты 

кезде қолданылатын жарықтандыруды ескеру қажет. 

5.4 Пайдалану барысында адамдардың денсаулығын қорғауды қамтамасыз ету 

талаптары 

 

5.4.1 Қала құрылысына қойылатын талаптар 

 

5.4.1.1 Моншалардың және монша - сауықтыру кешендерінің ғимараттарын салуға 

бөлінген және рұқсат етілген жер телімінде орналастыру жобалау және құрылыс бойынша 

қолданыстағы нормативтік құжаттарға, оған қоса сәулет-жоспарлау тапсырмасына сәйкес 

болуы тиіс. 

5.4.1.2 Моншалар мен душ бөлмелерінің, монша-сауықтыру кешендері 

ғимараттарының бөліктерін қосымша қызметтер кешенін қоспағанда, басқа ұйымдар 

ретінде пайдалануға жол берілмейді. 

5.4.1.3 Моншалардың және монша - сауықтыру кешендерінің аумағын жоспарлау 

кезінде ғимараттан қызыл жиекке дейінгі жеткілікті қашықтықты ескеру қажет. 

Моншалардың жер телімдері стационарлық емдеу мекемелерінің, бөбекжайлар  

мен балабақшалардың және мектептердің жер телімдерінің шекараларына жанаспауы тиіс.  

5.4.1.4 Моншалардың және монша - сауықтыру кешендері ғимараттарының аумағын 

жобалау барысында күтпеген оқиғалар туындаған жағдайда, арнайы қызметтер (өртке 

қарсы, полиция және т. б.) техникасының еркін өтуін (көлікпен келуін) қамтамасыз ету 

ұсынылады. 

5.4.1.5 Моншалар және монша-сауықтыру кешендері кір жуатын орындармен бірге, 

бөлек орналасқан ғимараттарда, сондай-ақ ауқымды қоғамдық ғимараттар мен өндіріс 

кәсіпорындарының тұрмыстық корпустарында орналасуы мүмкін.   

5.4.1.6 Моншалар және монша-сауықтыру кешендерінің аумағы қоршалуы, 

көріктендірілуі, жарықтандырылуы және таза болуы тиіс.   

Моншалардың және монша-сауықтыру кешендерінің жер телімдерінде көгал 

алаңдары, гүлзарлар және сәндік бұтақтары бар демалыс аймақтары қарастырылуы тиіс. 

5.4.1.7 Моншалардың және монша - сауықтыру кешендерінің ғимараттарын шөгінді 

жерлер аймағында, сейсмикалық аудандарда, сондай-ақ басқа күрделі геологиялық 

жағдайларда орналастыру барысында тиісті нормалардың қосымша талаптарын ескеру 

қажет. 

 

5.4.2 Келушілерге арналған ғимараттардың және үй-жайлардың 

функционалдық мақсаты, құрамы және ұстау 

 

5.4.2.1 Моншаларда және монша-сауықтыру кешендеріне келушілер үй-жайлары 

құрамына булау бөлмелері, душ бөлмелері, киім ілетін бөлмелер, демалу бөлмелері, 

қызмет түрлерін ұсыну бөлмелері, санитарлық тораптар кіреді. 

5.4.2.2 Дымқылдың таралуын болдырмау үшін моншаның барлық бөлмелері басқа 

бөлмелерден жақсы оқшаулануы тиіс. 

5.4.2.3 Монша бөлмелерінде сөрелер тік бұрышта орналастырылады. 

5.4.2.4 Булау бөлмелерінде орындықтар мен сөрелерді орналастырылу 

қарастырылуы тиіс, олар жылжымалы және ауыспалы болуы тиіс.  

Су алу шүмектерін сөрелерге орнатуға болмайды. 

5.4.2.5 Булау бөлмесінің қабырғаларын қаптау кезінде осындай жайларға 

қолданылатын сапаға сәйкес ағаштарды пайдалану қажет. 

5.4.2.6 Тас-пештің оттығы булау бөлмесімен жапсарласа  орналасқан арнайы 

бөлмеге шығуы тиіс. 

5.4.2.7 Тас-электр пеш қорғалған экранымен жабдықталуы тиіс. 

5.4.2.8 Булау бөлмесі едендерінің беткі қабаты тегіс болуы тиіс. 

5.4.2.9 Тас-пешті орналастыру кезінде  буды есік және терезе ойықтарына шығаруға 

жол берілмейді. 

5.4.2.10 Төбе астындағы тас пештің үстіне жанудан қорғалған жылуды оқшаулағыш 

орнатылуы тиіс.  

5.4.2.11 Киім ілу және ванна - душ бөлмесін күту бөлмелерінде санитарлық 

тораптар, аяқ ваннасын қою қарастырылады.   

5.4.2.12 Жабық ванна және душ кабиналары қалқалармен бөлініп, қолдануға 

қолайлы әрі қауіпсіз қажетті құрал-жабдықтармен жабдықталуы тиіс. 

5.4.2.13 Жабық ванна және душ кабина орындары қатты орындықтармен, 

айналармен және киім мен сүлгі ілетін ілгіштермен жабдықталуы тиіс. 

5.4.2.14 Киім ілетін бөлмелерге шкафтар қойылуы тиіс. 

5.4.2.15 Киім ілетін және күту орындарында, жабық ванна және душ кабиналарына 

келушілер үшін дәретхана қарастырылуы тиіс. 

5.4.2.16 Дәретханалардың есігі қалың қалқамен бөлектенуі тиіс, оның ішінде 

жеткілікті желдету жүйесі және унитаздың құбыр желісін тазалау үшін қажетті 

құрылғылар болуы тиіс. 

5.4.2.17 Фотариялар киім ілетін бөлменің маңайында орналасуы тиіс. 

5.4.2.18 Құрғақ ыстық (сауналар) моншалар орналасқан кешен осында жеке есіктен 

кіретіндей қарастырылуы тиіс.  Сауналарды жертөлелерде орналастыруға болмайды.  

5.4.2.19 Косметикалық, маникюр және педикюр, сондай-ақ спа процедуралары 

бөлмелері жобаланған жағдайда, олар бөлек оқшауланған үй-жайларда орналастырылуы 

тиіс.   

5.4.2.20 Шаштаразды жертөле қабатында орналастыруға жол берілмейді.  

5.4.2.21 Шаштараз құрамына мыналар кіруі тиіс:  

- гардероб; 

- қажетті жабдықтармен жабдықталған демалыс және тағам қабылдау бөлмесі; 

- дәретхана; 

- құрал-жабдықтарды, қоқысты, төсек жабдықтарын, парфюмерлік-косметикалық, 

сондай-ақ жуғыш, залалсыздандыру және педикулияция құралдарын сақтауға арналған 

қойма. 

5.4.2.22 Ас ішу бөлмесін қызметкерлердің киім ілетін бөлмесімен, сондай-ақ 

вестибюльді келушілердің киім ілетін бөлмесімен мен күту залымен біріктіруге жол 

беріледі. 

5.4.2.23 Моншалар мен монша-сауықтыру орындарының беткі қабаттарын 

зарарсыздандыруға арналған химиялық құралдар сақталатын, жанбайтын қалқалардан 

құрастырылған, тығыз жабылатын жеке бөлме болуы тиіс. 

5.4.3 Бассейндер 

 

5.4.3.1 Моншаларда және монша-сауықтыру кешендерінде бассейнді жобалау 

барысында мынадай жағдайлар қарастырылуы тиіс: 

- бассейн тостағанын инженерлік жүйелермен жабдықтау (сүзгілеу, жылыту, 

зарарсыздандыру жүйелері, қосымша жабдықтардың жүйелері); 

- бассейннің су дайындау жүйесін шектес инженерлік коммуникациялармен 

түйістіру (объектіні сумен, канализациямен, желдету жүйесімен, электр және жылу 

қуатымен қамтамасыз ету) және т. б.; 

- бассейндегі басқышы бар құйылыстың болуы; 

- бассейн суын тазарту жүйесін канализация немесе сүзгіні қайта шаю барысында, 

бассейнді босату кезінде химиялық агрессивті суды өткізе алатын нөсерлік жүйелерге 

қосу қажеттілігі; 

- бассейн тостағанының судан сырттан оқшаулау және жылыту қажеттігі; 

- бассейнге техникалық қызмет көрсетудің қауіпсіздігі, жайлылығы және 

ыңғайлылығы үшін тостағанның айналасында бассейн қабырғасы бағытында кішігірім 

көлбеумен жобаланатын ластанған судың қайтадан тостағанға құйылуын болдырмауға 

арналған бұрма жолдар; 

- желдету жүйесінің жобасы тарту-сору жүйесін және кептіру қондырғысы 

құралымын қамтылуы тиіс; 

- бассейндердің желдету жүйесінің талап етілетін деңгейін қамтамасыз ету қажет, 

судың және бөлмедегі ауаның қажетті температурасын ұстау, ал қажет болған жағдайда - 

ауа кептіргіштерді қолдану қажет. 

5.4.3.2 Бассейнге қатысты негізгі жайларды жоспарлау тасқынның гигиеналық 

принципіне сай болуы тиіс;  келушілердің жүріп-тұруы гардероб, киім ілетін бөлме, душ 

бөлмесі, аяқ жууға арналған душ, бассейн ваннасы функционалдық схемасы бойынша 

жүзеге асырылады. 

5.4.3.3 Бассейн бөлмелерінің құрамында медициналық қызметкерге арналған 

айналма және сараптама жүргізуге арналған (2-разрядтан басқа) өндірістік зертхана орны 

қарастырылуы тиіс. 

5.4.3.4 Енгізу-үйлестіру құрылғысын шомылу-жүзу бассейндері, сабындау, булау, 

ванна, душ үй-жайларының және дәретханалардың астында орналастыруға тыйым 

салынады. 

5.4.3.5 Бассейн тереңдігі бассейн жиектерінде таңбаланып, көрсетілуі тиіс. 

5.4.3.6 Бассейн қабырғалары су айнасына қатысты алғанда қатаң түрде тігінен ғана 

орналасуы тиіс.  

5.4.3.7 Душ торлары сәйкестікті айғақтаудан өткен материалдан жасалуы және 

пайдалану үшін ыңғайлы орнатылуы тиіс. Душ торларының саны бассейнге келушілер 

санына байланысты. 

5.4.3.8 Бассейн бөлмесіне кіретін жерде көлемі жағынан оларды айналып 

өтпейтіндей немесе секірмейтіндей ағатын суы бар аяқ жуатын ванналар орналасады: ені 

жағынан  олар қозғалыс бағыты бойынша бүкіл өтетін жерді алуы тиіс.   

5.4.3.9 Бассейн кішкене басқыштармен, оған қоса ваннаға кіру және бассейн 

ваннасынан шығуға арналған шарбақтармен жабдықталуы тиіс. Басқыштар тот баспайтын 

болаттан жасалуы тиіс және бассейн қабырғасына берік бекітіледі. Басқыштың 

баспалдақтары тайғанауға қарсы жабынмен жабдықталуы тиіс. Баспалдақтардың саны 

бассейн өлшемдеріне байланысты болады.  

5.4.3.10 Бассейндер сумен толтыру, судан босату, суды тазалау, зарасыздандыру, 

сүзгілеу және айналдыру процестерін жеңілдететіндей жобалануы тиіс. 

5.4.3.11 Жүзу құрылысы үшін судың тазалығына қол жеткізу мақсатында бассейн 

гидравликасын ескеру қажет.  

5.4.3.12 Санитарлық тораптарды және душ кабиналарын коагуляциялаушы, 

зарарсыздандырушы ерітінділерді дайындауға, сақтауға арналған бөлмелердің үстінен 

орналастыруға рұқсат етілмейді. 

5.4.3.13 Бассейндер ваннасы ағызу науаларының шетіне дейін толтырылуы тиіс, ол 

толық толтырылмаған кезде қолдануға тыйым салынады. 

5.4.3.14 Айналма жолдар мен стационарлық орындықтарды жылумен жабдықтаған 

жөн. Душ және гардероб бөлмелерінде ағаштан жасалған басқыштарды жол берілмейді. 

5.4.3.15 Су сапасының тиісті гигиеналық талаптарын қамтамасыз ету үшін жүзу 

бассейндерінің ванналары судың алмасуын қамтамасыз ететін жүйелермен жабдықталуы 

тиіс.  

Су алмасу сипаты жағынан бассейндер мынадай типтерге бөлінуі тиіс: 

- рециркуляциялық; 

- ағынды; 

- судың кезеңдік ауысуы. 

5.4.3.16 Бассейн ванналарындағы судың алмасуын қамтамасыз ететін жүйелер су 

құбырындағы жаңа су көлемін анықтауға мүмкіндік беретін өлшеу аспаптарымен немесе 

құралдармен жабдықталуы тиіс. 

5.4.3.17 Ванналарға су беретін жүйе су температурасының тұрақтылығын және 

дезинфектанттардың шоғырлануын бір деңгейде ұстау үшін оның бүкіл көлемі бойынша 

біркелкі таралуын қамтамасыз етуі тиіс.  

5.4.3.18 Бассейндердің ванналарын кәріз құбыр желілеріне қосу канализациядан 

шығатын ағындының және иістің ванналарға қайтадан түсу мүмкіндігін болдырмауы тиіс, 

бұл үшін құбыр желілерінде гидравликалық ысырма алдында ауа ажыратулары болуы 

тиіс. 

5.4.3.19 Жүзу бассейндері ванналарынан, сүзгілерді шаю жерлерінен, оған қоса 

ағызу науаларынан жасалған аяқ жуатын ванналардан, айналып өту жолдарынан және 

бассейн ванналары қабырғаларын және түбін жуудан кейін ластанған суды төгу 

канализацияға қарай төгілуі тиіс.  

 

5.4.4 Кіреберістер, өткелдер, баспалдақтар, лифтілер 

 

5.4.4.1 Ғимаратқа кіре берістегі орынның еден белгісі жаяу жол белгісінен жоғары 

болуы тиіс.   

Сыртқы есік алдында (эвакуациялық шығу жолында) көлденең орналасқан кіру 

алаңы қарастырылуы тиіс. 

5.4.4.2 Кіретін есіктердің алдындағы баспалдақтар қауіпсіз болуы, әрі олардың  

ұстайтын қоршауы болуы тиіс.  

5.4.4.3 Моншаларда және монша-сауықтыру кешендерінде қызмет көрсетуші 

қызметкерлерге есептелген алаң 200 м
2
 асатын кіреберістер мен басқыштар келушілерге 

арналған кіре берістерден және баспалдақтардан бөлек орналасуы тиіс. 

5.4.4.4 Баспалдақ марштарының және пандустардың көлбеуі, ені, баспалдақтардың 

биіктігі, адымдардың ені, басқыш алаңдарының ені, басқыштар, астыңғы қабат, 

техникалық қабаттар, қолданыстағы шатырдың асты бойынша  

өту жолдарының биіктігі, еден деңгейлерінің айырмасы, оған қоса есік ойықтарының 

өлшемдері адамдардың өту қауіпсіздігін және жабдықты жылжыту ыңғайлылығын 

қамтамасыз етуі тиіс. Қажет болған жағдайда тұтқыштар қарастырылуы тиіс. 

5.4.4.5 Жолаушы лифтілерінің саны есеп бойынша орнатылуы қажет. 

5.4.4.6 Ғимарат ішінде лифт болмаған жағдайда және пандус орнату мүмкін 

болмаған кезде келушілермен орындық арбаларын жеке қолдануға арналған арнайы 

көтергіш орнатуды қарастыру қажет. 

5.4.4.7 Сауықтыру-алдын алу қызметтерін көрсету бөлмелеріндегі ванна бөлмелері 

мен душ кабиналары қызметтік жалғағыш дәліз бағытында ашық болуы тиіс. 

5.4.4.8 Кірді қабылдау бөлмелеріне және кір жуу цехтарының бөлмелеріне кіретін 

жерлер басқа бөлмелерге кіру жерлерінен бөлек тұруы тиіс.  

 

5.4.5 Қызметтік-тұрмыстық бөлмелер 

 

5.4.5.1 Моншаларды және монша-сауықтыру кешендерін жобалау барысында 

қызметкерлердің демалу және тамақтану бөлмелерін, жеке және арнайы киімді бөлек 

сақтауға арналған жайларды, душ бөлмесі мен дәретхананы ескеру қажет. 

5.4.5.2 Кір жуатын орындар ыстық және суық суы, арнайы жабдығы бар бөлек 

бөлмелерде орналасуы тиіс. Жеке жуухананы жабдықтау барысында қарсы ағындарды, 

лас және таза киімдердің араласып кетуін болдырмайтын жуудың технологиялық 

процестерінің бірізділігі (ағыны) сақталынуы тиіс. 

5.4.5.3 Диспетчерлік пункт (операторлық) бірінші қабатта орналасуы тиіс.  

5.4.5.4 Суды тазалау, зарасыздандыру және таратуға арналған құрылыстар 

жұмыстың тиімділігін және қауіпсіздігін қамтамасыз етуі тиіс. Бассейннің әрбір 

ваннасында су температурасының тұрақтылығын және реагенттердің автоматты түрде 

мөлшерлеуін қамтамасыз ететін жеке су дайындаудың жүйесі болуы тиіс. 

5.4.5.5 Шаруашылық - қойма бөлмелері алдын ала қарастырылуы қажет. 

Хлор қоймасын ғимараттың астыңғы қабатында орналастыруға жол берілмейді. 

Хлоратор бөлмелерінен немесе хлор қоймасынан шығатын жер тікелей сыртқа қарай 

немесе тамбур арқылы сыртқа қарай бағытталуы тиіс. 

5.4.5.6 Коагуляциялаушы және зарарсыздандырушы ерітінділерді даярлау 

орындарының үстінде санитарлы тораптар  мен душтарды орналастыруға болмайды.   

 

5.4.6 Конструкциялар мен материалдарға қойылатын талаптар 

 

5.4.6.1 Сулы (буланатын, сабындалатын орындар мен душ және ванна) және дымқыл 

(шешінетін орын, бассейндер, дәретханалар орны) режимді ғимараттар мен орындардың 

қоршау конструкциялары қуыс емес және тұйық ауа қатпарынсыз немесе арнасыз су 

өткізбейтін, ылғал сіңірмейтін және биологиялық төзімді материалдан жасалуы тиіс. 

Есепке сәйкес желдетілетін ауа қабаты мен арналарының құрылғысын қоюға жол беріледі. 

5.4.6.2 Орындардағы қоршау конструкцияларының ішкі беткейі шығыңқы болмауы 

тиіс, өйткені онда ылғал мен шаңның жиналуы мүмкін. Қабырғалар мен бағаналардың 

сулы және ылғалды режимде жұмыс жасайтын орындардағы едендермен жанасқан жері 

дөңгелек болуы тиіс.   

5.4.6.3 Сулы және ылғалды режимде жұмыс жасайтын орындардағы едендер ылғал 

мен зарарсыздандыратын сілтілі ертінділердің әсеріне төзімді болуы, сондай-ақ кірден тез 

тазартылуы тиіс.  

5.4.6.4 Сабындалатын, буланатын орындар мен душтың едендері су кететін қуысқа 

қарай еңіс болуы тиіс. Сулы режимдегі орындардағы еден беті тайғанақ емес (рифлендік) 

болуы тиіс. 

5.4.6.5 Сулы режимдегі орындардағы таза еден деңгейі басқа да қосымша 

орындардағы едендердің деңгейінен төмен болуы тиіс. 

5.4.6.6 Айналма жолдарды, қабырғалар мен ванна түбін жабуға арналған 

бассейндерде тазалау мен залалсыздандыру жұмыстарын сапалы жүргізуге мүмкіндік 

беретін реагенттер мен дезинфектанттарға қатысты қолданылатын материалдар өте 

төзімді болуы қажет.   

5.4.6.7 Бассейндердің айналма жолдарының беткі қабаты тайғанамайтын және 

басқышқа немесе кір су ағатын қуысқа қарай еңіс болуы тиіс. 

5.4.6.8 Сулы және ылғалды режимдегі орындарда терезе және есік саңылаулары су 

өткізбейтін және биологиялық төзімді материалдармен бекітілуі тиіс. Терезе торларын 

лактталған бояумен немесе басқа жабындылармен ылғалдан қорғайтын антисептик 

қасиеті бар шырша тұқымдас ағаштармен жасауға жол беріледі. 

5.4.6.9 Құрылыс кезінде қолданылатын өнім және тауар түрлерінің бекітілген 

тізімдемесіне сәйкес гигиеналық тұрғыда бағалануға жататын материалдар мен құрал-

жабдықтардың Қазақстан Республикасының тиісті органдары мен  мемлекеттік 

санитарлық-эпидемиологиялық қызмет мекемелері тарапынан берілген гигиеналық 

қорытындысы болуы тиіс.   

 

5.5 Жарықтандыру 

 

5.5.1 Мекемелер ғимараттарының бөлмелерін табиғи және жасанды түрде 

жарықтандыруы ҚР ҚН 2.04-01 талаптарына сәйкес болуы тиіс. 

5.5.2 Келушілерге арналған монша және монша-сауықтыру кешендері орындарында 

табиғи жарық көзі болуы тиіс, сонымен бірге мұндай орындарда табиғи жарықтандырусыз 

жобалауға мынадай жайларға жол беріледі: дене-сауықтырумен және спортпен 

шұғылдану үшін, массаж, булану орындары, жабық ванна және душ кабиналары, құрғақ 

ыстық монша, машина тұрағы, қойма, буфет, кір жуатын орындарда ерітінділер 

дайындауға арналған орындар және басқалары.  

5.5.3 Булау бөлмесіндегі жарықтандыру аса жарық болмауы,  

көзді шағылыстырмауы тиіс, алайда буланып отырған адамдардың беттері мен көздері, 

оған қоса термометрлердің көрсетілімдері анық көрінетіндей жеткілікті түрде жануы 

керек. 

5.5.4 Моншалардың және монша-сауықтыру кешендерінің барлық бөлмелерінде 

жасанды жарықтандыру қарастырылуы тиіс. 

5.5.5 Жасанды жарықтандыру элементтері су көздерінен оларға ылғалдылықтың 

түсуін болдырмайтын қашықтықта орналастырылуы тиіс. 

5.5.6 Жасанды жарықтандырумен аумақты жарықтандыру кезінде жақын орналасқан 

ғимараттардың терезелеріне сәулелердің және шағылысулардың тікелей түсуін болдырмау 

қажет. 

 

5.6 Инженерлік желілер мен жүйелерді жобалау 

 

5.6.1 Сумен қамту және канализация 

 

5.6.1.1 Моншалардың және монша-сауықтыру кешендерінің су құбырын және 

канализацияны  ҚР ҚН 4.01-01 талаптарына сәйкес  жобалау қажет. 

5.6.1.2 Су тұтыну нормалары, судың есептік шығындары, құрылғылардағы есептік 

су қысымы қолданыстағы нормативтік құжаттарға сәйкес болуы тиіс. Оған қоса судың 

есептік шығынын жобада қабылданған қызмет түрлері су шығындарының сомасы ретінде 

анықтау керек. 

5.6.1.3 Қосалқы теңгеруші бак қондырғыларының биіктігі су құбыр жүйесінің 

құралдарындағы талап етілетін су қысымын қамтамасыз етуі тиіс. 

5.6.1.4 Ғимараттар мен бөлмелер, канализация, су ағызу жерлері, өртке қарсы су 

құбыры үшін суық және ыстық сумен жабдықтау жүйелерін қолданыстағы нормативті 

құжаттарға және құрылыс нормаларына сәйкес қарастыру қажет. 

5.6.1.5 Су дайындаудың ортақ жүйесіне екі немесе одан да көп ваннаны біртіндеп 

қосуға жол берілмейді. 

5.6.1.6 Елді мекендердің канализация тартылмаған аудандарында жергілікті тазарту 

құрылыстарын орнатуды ескеру қажет. Тазалау әдісі және суды ағызу орны туралы 

Қазақстан Республикасының Мемлекеттік санитарлық қадағалау органдарымен келісу 

қажет. 

5.6.1.7 Канализация ваннаға ағудың және иістің қайта түсу мүмкіндігін болдырмау 

үшін канализация құбыры желілерінде гидравликалық ысырма алдында ауа айырылулар 

болуы тиіс. 

5.6.1.8 Келушілердің қолдануына арналған монша-сауықтыру кешендерінің 

бөлмелеріндегі суағарларда май ұстап қалатын құрылғылар болуы тиіс. 

5.6.1.9 Моншалардың бөлмелерінде өндірістік және тұрмыстық канализацияның 

бөлек желілері қарастырылуы тиіс. 

 

5.6.2 Жылыту, желдету және ауа баптау 

 

5.6.2.1 Булау бөлмесінде оны тиімді желдетілуін қамтамасыз етуі тиіс табиғи ағынды 

- сорғылау желдету жүйесі қарастырылуы тиіс. Ауаның қажетті тазалығын қамтамасыз ету 

үшін сорғыш табиғи желдету жүйесі үнемі жұмыс істеп тұруы тиіс. Атап айтқанда, 

желдету жүйесінде орнатылған жалюзді торлар үнемі ашық болуы тиіс. Желдету арнасы 

отты тоқтататын қақпақпен жабдықталуы тиіс.  

5.6.2.2 Желдету арналарын сулы және ылғалды режимді бөлмелерінің сыртқы және 

ішкі қабырғалар қалыңдығында орналастыруға рұқсат етілмейді. 

5.6.2.3 Булау бөлмесінде есік пен еден арасында саңылаудың болуын ескеру қажет. 

5.6.2.4 Моншалар және монша-сауықтыру кешендерін жылумен қамсыздандыру 

жүйесі, жылыту және желдету ҚР ҚН 4.02-01 талаптарына сәйкес жобалануы тиіс. 

5.6.2.5 Жылыту, желдету жүйелері үшін және ыстық су үшін жылу беруді жылу 

торабынан шығатын бөлек құбыр жүйелері арқылы қарастыру қажет. 

5.6.2.6 Ғимараттарды жылытуды, желдетуді және ауа баптауды, өрт кезінде түтінді 

жоюды, сондай-ақ бөлмелердегі шағын климат параметрлерін қолданыстағы нормативтік 

құжаттарға және осы құжат тарауларының талаптарына сәйкес қабылдау қажет. 

5.6.2.7 Ғимараттағы жылу желілері енгізілген орындарда жылу пункттерін (ОЖП 

және ЖЖП) қарастырған жөн.  

5.6.2.8  Моншалар және монша-сауықтыру кешендері үшін орталық жылытуды және 

жасанды қосылатын тарту-сору желдеткішін қарастыру қажет. 

5.6.2.9  Булау бөлмелеріндегі жылудың үш жақтан біркелкі таралуына жол беріледі. 

5.6.2.10 Булау бөлмелеріне буды тікелей қазандықтан беруді қарастыруға жол 

берілмейді. 

5.6.2.11 Жылумен қамтамасыз ету, желдету және ауа баптау жүйелері ауа 

сапасының, шуыл және діріл деңгейлерінің гигиеналық нормативтерін, оған қоса жылыту 

кезеңінде кір жуатын бөлмелердегі шағын климаттың жол берілетін параметрлерін 

қамтамасыз етуі тиіс. 

5.6.2.12 Моншалардағы жалпы алмасу желдету жүйесінің жұмысы, ауа-жылу 

шымылдығының және жылу пунктінің жұмыстары автоматтандырылуы тиіс. 

5.6.2.13 Ылғал режимді жайдан тарту ауа өткізгішінде  ауаның жылжу жағына еңісі 

және ылғал бөлуге арналған құрылғы болуы тиіс. 

5.6.2.14 Желдету арналарын сулы және ылғалды режимдегі бөлмелердің сыртқы 

және ішкі қабырғаларының қалыңдығында орналастыру жол берілмейді.  

5.6.2.15 Булау бөлмесінде табиғи тарту-сору желдеткіші қарастырылады, оның 

көмегімен қолданылған булау бөлмесін тиімді желдету қамтамасыз етіледі. Булау 

бөлмесіндегі желдету арнасы от тоқтататын қақпақпен жабдықталуы тиіс. 

 

5.6.3 Электр жабдықтары мен электр құрылғылары 

 

5.6.3.1 Электр техникалық құрылғыларды қолданыстағы электр қондырғыларын 

орнату ережелеріне сәйкес жобалау және орналастыру керек. 

5.6.3.2 Тарату тораптарын қондырғыларын сауналардағы қалқандарға, ваннаға, 

санитарлық торапқа, моншалардың сабын, булау, жуыну, кір жуу бөлмелеріне және т. б. 

орнатуға жол берілмейді. 

5.6.3.3 Моншалардың сабын, жуыну, кір жуу бөлмелерінде жарықтандыруды 

ажыратып-қосқышты орнатуға жол берілмейді. 

5.6.3.4 Ток жүретін кабель қауіпсіздікті қамтамасыз ете отырып, булау жайының ең 

жоғарғы температурасына төзімді болуы тиіс. 

5.6.3.5 Тас-электрпешті басқару пульті булау бөлмесінің алдында құрғақ бөлмеде 

орналастырылады. 

5.6.3.6 Моншаларда және монша-сауықтыру кешендерінде қорғаныстық 

нөлдендіруді қарастыру керек. 

5.6.3.7 Косметикалық, маникюр және педикюр жасау бөлмелері бактерияға қарсы 

жабық ультракүлгін сәулелендіргіштермен жабдықталады. 

 

5.6.4 Қоқыстарды шығару және шаңды тазарту 

 

5.6.4.1 Моншалардың және монша-сауықтыру кешендерінің ғимараттарында 

қоқыстан және шаңнан тазалау жүйесі, сондай-ақ қоқысты уақытша сақтау орындары, оны 

шығару мүмкіндігі қарастырылуы тиіс. 

5.6.4.2 Қоқысты ғимараттардан шығару құралдары елді мекеннің тазалау жүйесімен 

байланыстырылуы тиіс. 

5.6.4.3 Булау бөлмелерінен басқа моншалардың және сауналардың бөлмелері 

қоқысқа арналған сауыттармен жабдықталады. 

5.6.4.4 Қоқыс жиналатын камералар болған жағдайда, қабырғалар жанбайтын 

материалдардан жасалуы тиіс. Қоқыс жиналатын камераларда су өткізгіш шүмектер және 

канализация қарастырылуы керек. Камералардағы есіктер тығыз берік  

жабылуы тиіс. 

Ғимаратқа кіріктірме қоқыс жиналатын камерада жеке сыртқа шығатын жері болуы 

тиіс. 

 

5.7 Халықтың мүмкіндігі шектеулі топтары үшін қолжетімділікті қамтамасыз 

ету  

 

5.7.1 Жоспарлау шешімі, моншалар мен монша-сауықтыру кешендері аумақтарының 

көріктендірілуі барлық келушілердің,  оның ішінде кресло-арбадағы мүмкіндігі шектеулі 

топтардың қауіпсіз әрі кедергісіз жүріп-тұруын қамтамасыз етуі тиіс. 

5.7.2 Монша және монша-сауықтыру кешендерінің мүгедектер үшін жасалған 

кіреберіс алдында алаңның болуы қарастырылады, сондай-ақ ол орын атмосфералық 

жауын-шашыннан қорғалуы тиіс.  

5.7.3 Үстіңгі тоғанға арналған жарық беру құрылғыларын, қолшамдарды, су 

қабылдағыштар мен торларды жобалаған кезде оларды бір жақтан жаяу жол қарастырған 

жөн. 

5.7.4 Келушілер арасындағы мүмкіндігі шектеулі топқа жататын адамдардың 

қауіпсіздігін қамтамасыз ету үшін жүретін жолдардағы иіндер пандустар үшін жол 

берілген тиісті параметрлерден аспауы тиіс, сондай-ақ пандус пен алаңдардың ішкі 

қапталында жиектер көзделуі тиіс. 

5.7.5 Бассейн ванналары тірек аппараты бұзылған мүгедектерді суға түсіретін 

арнайы құралдармен, мүгедектерге арналған арнайы кешендермен қамтамасыз етілген 

душ кабиналарымен жабдықталуы тиіс. 

5.7.6 Металл конструкциялардан жасалған қоршаулар Қазақстан Республикасының 

аумағында қолданылатын нормативтік құжаттар талаптарына сай орындалады. 

5.7.7 Қауіпсіздікті қамтамасыз ету мақсатында мүгедектер пайдаланатын 

стационарлық жабдықтардың элементтері сенімді бекітілуі тиіс. Қондырғының бекіту 

элементтері, реттеуіштері мен тұтқыштары және т. б. қондырғылардың құрастырылған 

жазықтығынан шықпауы тиіс.  

 

5.8 Ғимаратты қолдану кезінде тіршілік қауіпсіздігіне қойылатын талаптар  

 

5.8.1 Моншалардың және монша-сауықтыру кешенінің ғимараты ішінде және 

жанында қозғалу, ғимаратқа кіру және одан шығу кезінде, сондай-ақ инженерлік құрал-

жабдықтарды пайдалану кезінде келушілер мен қызметкерлердің жарақат алу мүмкіндігін 

болдырмайтындай салынуы және жабдықталуы тиіс. 

5.8.2 Ғимараттарда құқық бұзушылық әрекеттер туындаған жағдайда, шығындарды 

барынша азайтуға жәрдемдесетін қылмыстардың және олардың салдарының қауіптерін 

азайтуға бағытталған шаралар қарастырылуы тиіс. Ғимараттардың инженерлік желілері 

тиісті нормативтік құжаттар мен қондырғыларды даярлаушы-зауыттардың 

нұсқаулықтарындағы қауіпсіздік талаптарын ескере отырып, жобалануы және жөнделуі 

тиіс.  

5.8.3 Булау бөлмелеріндегі тас-пештерді бу шығару бағыты келушілер үшін қауіпсіз 

болатындай орналастыру қажет. Шығарылатын буды сыртқы қабырғаға бағыттау кезінде 

пеш пен сыртқы қабырға арасындағы қорғаныс қабырғаны ескеру қажет.  

5.8.4 Бассейннің қабырғалары және түбі жақсы көрінуі тиіс.  

5.8.5 Бассейн қабырғаларының қиылысуынан құрылатын барлық бұрыштар 

дөңгелектенген болуы тиіс.  

5.8.6 Бассейнге түсу жолын орналастыру кезінде басқыш бассейннің саяз бөлігінде 

орналасуы тиіс.  

Бассейннің саяз бөлігінде трамплиндерді орналастыруға рұқсат етілмейді. 

5.8.7 Қолданыстағы санитарлық ережелерге сәйкес деңгейі жоғары шудың, дірілдің, 

ультракүлгін, инфрақызыл, электр магнитті сәулелердің көзі болып табылатын 

жабдықтарды қолдануға тыйым салынады. 

5.8.8 Найзағайдан қорғану телефон желісінің немесе сымды хабарлау желісінің 

құбыр бағандарының болуын ескере отырып, қолданыстағы нормативтік құжаттарға 

сәйкес орындалуы тиіс. 

5.8.9 Ғимаратқа кірген кезде мекеме туралы, көрсетілетін қызметтердің сипаттары 

және жұмыс кестесі туралы ақпаратты орналастыру қажет. 

 

5.9 Қоршаған ортаны қорғау 

 

5.9.1 Моншалардың және монша-сауықтыру кешендері ғимараттарының құрылыс, 

қайта құру, бөлшектеу және бұзуды жобалау кезінде қоршаған ортаның ластануын 

болдырмау, жою шаралары, сондай-ақ қалдықтар айналымының қауіпсіз тәсілдері 

қарастырылуы тиіс. 

5.9.2 Қоршаған ортаны қорғау, табиғат ортаны қалпына келтіру және оларды 

моншалар мен монша-сауықтыру кешендерінің ғимараттарын салған кезде жаңғырту үшін 

ең жақсы қолжетімді техникалық тәсілдерді, ресурстарды үнемдейтін, аз қалдықты және 

қалдығы жоқ технологияларды қолдану қажет. 

5.9.3 Моншаларды және монша-сауықтыру кешендерінің ғимараттарын жобалау, 

орналастыру, салу, қайта құру және қолдану барысында атмосфералық ауаның сапа 

нормалары аймақты көгалдандыру алаңдарының нормативтеріне қатысты экологиялық, 

санитарлық-гигиеналық ережелерге сәйкес сақталуы тиіс. 

5.9.4 Моншалардың және монша-сауықтыру кешендерінің ғимараттарын жобалау, 

салу және қолдану барысында Қазақстан Республикасының аумағында қолданылатын 

атмосфералық ауа ластануы аясының деңгейі жол берілген нормаларға сәйкес болуы тиіс. 

5.9.5 Монша және монша-сауықтыру кешенінің ғимараттарын қолдану барысында 

қоршаған орта күйіне жергілікті мониторинг жүргізу қажет. 

5.9.6 Моншаларды және монша-сауықтыру кешендерінің ғимараттарын жобалау 

кезінде магнит өрістерін, дірілді, шу мен ластануды және басқа да әсерлерді болдырмау 

шаралары қабылдануы тиіс. 

 

6 ЭНЕРГИЯ ҮНЕМДЕУ ЖӘНЕ ТАБИҒИ РЕСУРСТАРДЫ ҰТЫМДЫ 

ПАЙДАЛАНУ 

 

6.1 Энергия тұтынуды азайтуға қойылатын талаптар 

 

6.1.1 Моншаларды және монша-сауықтыру кешендерінің ғимараттарын жобалау 

кезінде ҚР ҚН 2.04-03 талаптарына сәйкес энергия ресурстарын қысқарту, 

ғимараттардағы және құрылыстардағы жылу шығындарын азайтуды ескере отырып 

орындау, оны қолдану барысында бөлмелердің шағын климаты және басқа да шарттар 

бойынша орнатылған талаптарды орындау және энергия ресурстарын үнемді 

пайдаланудың басқа да шарттарына сәйкес болуы тиіс. 

6.1.2  Жылу жүйелері, желдеткіш, ауа баптау және ыстық сумен жабдықтау 

автоматтық немесе қолмен реттеліп, жылу энергиясын, суық және ыстық суды, электр 

энергиясы мен газ шығынын  есепке алу аспаптарымен жабдықталуы тиіс.   

6.1.3 Жобалау кезінде ғимараттың жарыққа төрт жақтан да  дұрыс бағытталуын 

қарастыру қажет. Ғимараттардың дұрыс бағытталуы қысқы уақытта жылудың табиғи 

қалпында сақталуына және жазғы уақытта салқындауына мүмкіндік береді, сондай-ақ 

бөлмелердің инсоляциясын қамтамасыз етеді. 

6.1.4  Жылудың тиімді қолданылуын қамтамасыз ету үшін ғимараттардың қоршау 

конструкцияларын энергия үнемдейтін материалдарды қолдана отырып жасау керек. 

6.1.5   Ғимараттардың энергия үнемдеуін жетілдіру барысында климат және 

жергілікті жағдай, оған қоса бөлме ішіндегі климат жағдайлары назарға алынуы тиіс. Бұл 

шаралар ғимараттардың басқа техникалық талаптарына, оған қоса олардың жалпы 

қолжетімділікке, қауіпсіздікке және мақсатты қолданылуға әсер етпеуі тиіс. 

 

6.2 Табиғи ресурстарды тиімді пайдалану  

 

6.2.1 Моншаларды және монша-сауықтыру кешендерін жобалау барысында табиғи 

ортаның қалпына келтіруге ықпал ететін технологиялардың қолданылуын, табиғи 

ресурстарды тиімді қолдануды және қайта құруды қарастыру қажет. 

6.2.2 Ландшафт жоспарлары су, топырақ сияқты табиғи ресурстарын сақтау 

бойынша шаралары қамтуы тиіс. 

6.2.3 Моншалардың және монша-сауықтыру кешенінің ғимараттарын жобалау және 

қолдану барысында жанасатын аумақта топырақтың сапасын ылғалдылықты 

жинақтаудан, жел эрозиясынан және басқалардан қорғау, оны қалпына келтіру мен 

жақсарту шараларын ескеру қажет.  

6.2.4 Жобалау барысында суды тиімді қолдану, техникалық мақсаттарда суды қайта 

қолдану шаралары қарастырылуы тиіс. 

6.2.5 Табиғи ресурстарды тиімді (тұрақты) пайдалану және оларды жаңғырту үшін 

моншалардың және монша-сауықтыру кешендерінің ғимараттарын салған кезде ең жақсы 

қолжетімді, аз қалдықты және қалдықсыз технологияларды, ресурс сақтайтын техникалық 

әдістерді қолдану қажет.  

6.2.6 Табиғи ресурстарды тиімді қолдануды арттыру мақсатында қалдықтарды 

циклдік қайта қолдану, экологиялық тұрғыдан алғанда, таза қуат көздерін (желмен, 

геотермальді сулармен, күн қуатымен және т. б.) меңгеру бойынша шаралар ескерілуі тиіс.  

ӘОЖ 725.731 МСЖ 91.040.10 

 

Түйінді сөздер: монша, монша-сауықтыру кешені, сауналар, бассейн, қызмет 

көрсету түрлері. 

IV 

ВВЕДЕНИЕ 

 

Настоящие своды правил разработаны в соответствии с параметрическим методом 

нормирования Республики Казахстан. 

СН РК «Бани и банно-оздоровительные комплексы» представляют собой один из 

нормативных документов, входящих в доказательную базу технического регламента 

«Требования к безопасности зданий и сооружений, строительных материалов и изделий», 

направленных на обеспечение безопасности и устранение технических барьеров в области 

строительства. 

При разработке настоящих строительных норм были учтены требования 

нормативных правовых актов в строительстве, действующих на территории  

Республики Казахстан. 

СН РК «Бани и банно-оздоровительные комплексы» содержат: 

- цель нормативных требований; 

- функциональные требования;  

- требования к рабочим характеристикам. 

Приемлемые решения и параметры выполнения требований настоящих 

строительных норм приведены в СП РК «Бани и банно-оздоровительные комплексы». 

Отступление от настоящих строительных норм по конкретным объектам и в 

обоснованных случаях согласовывается с уполномоченным государственным органом по 

делам архитектуры, градостроительства и строительства Республики Казахстан при 

наличии мероприятий, компенсирующих эти отступления. 

